
Әдәби уку. 

Аңлатма язуы 

     Программа түбәндәге дәүләт документларына нигезләнеп язылды: 

     1. Россия Федерациясендә мәгариф турында‖  Россия Федерациясенең федераль 

Законы (29.12.2012 №273-ФЗ); 

     2. ―Мәгариф турында‖ Татарстан Республикасы Законы (гамәлдәге редакциядә); 

       3.―Татарстан Республикасы дәүләт телләре һәм Татарстан Республикасында башка 

телләр турында‖ Татарстан Республикасы Законы     

          (2004 ел,  1 июль) 

       4. РФ Мәгариф һәм Фән министрлыгы тарафыннан расланган ―Гомуми башлангыч 

белем бирү федераль дәүләт стандартын гамәлгә   

           кертү‖ турындагы боерыгы (06.10.2009, приказ №373); 

       5. Сафиуллина Г. М., Гарифуллина М. Я,  Мөхәммәтҗанова Ә. Г., Хәсәнова Ф. Ф. 

Әдәби уку. 2 сыйныф.  Дәреслек. 1-2 нче кисәк— К,  

          Мәгариф/Вакыт, 2012 

      6. Санитар-эпидемиологик кагыйдәләр һәм нормативлар  (СанПиН 2.4.2.  21-10 

«Санитарно-эпидемиологические требования к условиям          

                   и   организации обучения в общеобразовательных учреждениях»   

(зарегистрированный в Минюсте России 3 марта  2011 года,                   

                  регистрационный    №19993). 

  Программа, Федераль дәүләт стандартларына туры китерелеп, үстерешле укыту 

принциплары белән традицион ныклы белем үзләштерү принциплары үзара тыгыз 

бәйләнештә торган “Перспектив башлангыч мәктәп” концепциясенә нигезләнеп 

эшләнде. ―Перспектив башлангыч мәктәп‖ системасының иң мөһим үзенчәлеге мондый: 

мәктәпне тәмамлаганда, «укучы үз алдына максат куярга һәм аны тормышка ашыру 

юлларын үзе таба алу дәрәҗәсенә күтәрелергә тиеш». Бу – яңа стандартта эшлекле белем 

дип атала. Эшлекле белем – стандарт керткән яңалыкның әһәмиятле эчтәлеген ачып 

бирүче иң гомуми төшенчә. Белем алу гамәлләренең структурасын һәм принцибын 

стандарт үзе аңлата. 

 

Укыту предметына гомуми характеристика 

Әдәби укудан эш программасы түбәндәге программага нигезләнеп төзелде: 

Сафиуллина Г. М., Гарифуллина  М. Я., Мөхәммәтҗанова Ә. Г., Хәсәнова Ф. Ф. «Татар 

телендә башлангыч гомуми белем бирү мәктәбендә  

әдәби уку» предметын укыту программасы-1–4 нче сыйныфлар-Казан, 2011. 

          Әдәби уку-укыту методик комплекты «Перспектив башлангыч мәктәп» 

концепциясенә нигезләнә һәм түбәндә күрсәтелгән гомум дидактик бурычларны чишүгә 

юнәлтелә: укучы үзенә кирәкле информацияне «Эчтәлек» битенә карап таба белергә; 

исеме буенча текстның эчтәлеген күзалларга; күзәтү эшчәнлеген формалаштырырга; 

әдәби һәм сәнгать әсәрләреннән аерым детальләрне табып, барлык ваклыклары 

белән сөйләп бирергә; аерым детальләргә нигезләнеп, таралган төрле мәгълүматларны 

берләштереп, бербөтен картина тудырырып гомумиләштерергә; «акыллы өлкәннәр» белән 

хат аша аралашу ихтыяҗы формалаштырырга өйрәнергә тиеш була. 

Бала яшенә туры килә торган теоретик бурычлар: 

Хайваннар турындагы әкият үзенчәлекләре белән таныштыру: татар халык 

әкиятләренең, бер яктан, башка халыкларның хайваннар турындагы әкиятләренә охшаш 

булуы (төп геройлары — хайваннар, еш кына бер үк төрле мөнәсәбәтләргә керәләр); 

икенче яктан, бер-берсеннән аерылалар (төп геройлар башка төрле хайваннар, бер-берсе 

белән мөнәсәбәтләре бөтенләй башка төрле); хайваннар турындагы автор әкиятләренең еш 

кына халык әкиятләренә нигезләнүе (башлангыч сыйныфларда әле автор әкиятләренә 

нигезләнүе термин буларак әйтелми); халык әкиятләрендә аерым хайваннарның патшалык 

итүе (баш булуы); хайваннар турындагы әкият героеның һәрвакыт көчсезләрне яклаучы 



гына түгел, еш кына хәйләкәр, тиктормас, көлкегә калучы икәнлеге турында төшенчә 

бирү. Тылсымлы әкиятләрнең кайбер үзенчәлекләре белән таныштыру (маҗаралы 

хәлләрнең, тылсымлы предметлар яки ярдәмчеләрнең булуы, әкияттә кабатлауларның 

булуы). 

Әхлакый бурычлар: 

Күзәтүчәнлек, хыяллана белүчәнлек, дуслар белән аралашу, ярата һәм яратыла 

белүнең байлык һәм рухи кыйммәт икәнлеге турында күзаллау булдыру. 

Эстетик бурычлар: 

Матурлык — ул сине чолгап алган тирәлек, бары тик аны күрә белергә генә 

кирәклеге турында төшенчә бирү. 

         Сөйләм телен үстерү бурычлары: 

Текстта ориентлаша белергә өйрәтү: бүлекләрне өлешләргә бүлү, кирәкле урынны 

табып укып күрсәтү, хисләр белән белдерелгән өзекнең эчтәлеген ачыклау; әдәби 

әсәрләргә бәя биргәндә һәм сәнгать әсәрләрен караганда, предметка «синең карашың һәм 

бәяң — синең әсәрне аңлау идеяң» икәнлеген җайлап төшендерү. 

Дәреслек һәм дәреслек-хрестоматия структурасы һәм идея эчтәлеге буенча бер-

берсенә бәйләнеп килә. Мәсәлән, дәреслекнең «Белдекле Керпедә кунакта», «Белмәмештә 

кунакта», «Укымышлы Ябалак янында», «Аю өнендә», «Күрү ноктасы», «Шагыйрь өчен 

табигать — серле һәм җанлы дөнья», «Кызык һәм көлкеле хәлләр» бүлекләренә дәреслек-

хрестоматиянең «Хайваннар турындагы һәм тылсымлы әкиятләр», «Фантазия һәм ялган», 

«Чын һәм ялган байлык турында», «Күрү ноктасы», «Табигатьтә һәрнәрсә матур», 

«Көлкеле хәлләр сере» бүлекләре туры килә.  

       Әдәби уку курсының төп этик бурычлары: 

       Әхлак, экология, ватанпәрвәрлык мәсьәләләре дәреслектә турыдан-туры үгет – 

нәсихәт бирү, махсус кертү юлы белән хәл ителми, ә бәлки баланың табигать, тормыш-

көнкүреш һәм яшәү тәҗрибәсенә нигезләнеп хәл ителә. Әдәби уку курсында яхшы 

булырга, комсызланмаска, көйсезләнмәскә, ялкауланмаска, әләкләшмәскә, өлкәннәргә 

һәрвакыт булышырга, яхшы укырга дигән төшенчәләр турыдан-туры бирелми, ә бәлки 

әдәби әсәрләр укып, кирәклене эзләп табып ,чагыштырып тормыш тәҗрибәсеннән чыгып, 

бала үзе нәтиҗә ясый. Укучы беренчел  билгеләргә генә  карап ашыгыч нәтиҗә ясамаска, 

дөньяның бик катлаулы икәнлеген аңларга өйрәнә. Туган илгә мәхәббәт, Ватан алдында 

җаваплылык хисләре коры сүзләр аша гына бирелми. Туган як табигатенә соклану, 

халыкның үткән тарихы белән горурлану, Ватанның тарихи һәйкәлләренә хөрмәт, туган 

телнең  бихисап мөмкинлекләренә гаҗәпләнү, тарихи шәхесләргә тиңләшергә теләү 

хисләре аша күрсәтү. 

Дәреслек һәм мөстәкыйль эш дәфтәре дә бер үк максатларны тормышка ашыра. 

 

Укыту процессының төп характеристикасы 

Укыту методлары: сөйләү, күрсәтмәлелек, практик, эзләнү, проблемалы, мөстәкыйль 

эш, стимуллаштыру, тикшерү. 

     Эш формалары: сыйныф белән, төркемләп, индивидуаль, парлап, фронталь, 

дифференциаль. 

Башка предметлар белән бәйләнеше: программа  әйләнә-тирә дөнья, татар теле, 

тарих фәннәре белән һәм халык авыз иҗаты, туган як төбәге белән   бәйләнештә төзелгән.  

Предметның укыту планындагы урыны 

Әдәби уку   филология  өлкәсенә   карый. 

Программа  атнага 1 сәгать  исәбеннән барысы 34 сәгатькә төзелә. 

Уку предметы эчтәлегенең рухи кыйммәтләре 

Патриотизм, гражданлык кыйммәте – Туган якка, татар халкына, Татарстанга мәхәббәт 

хисе; Ватанга хезмәт итү. 

Табигать кыйммәте – туган җир; табигатькә карата мәхәббәт, сакчыл караш хисе. 

Матурлык кыйммәте – матурлык, гармония; кешенең эчке дөньясы; эстетик үсеш. 



Яхшылык кыйммәте – кайгыртучанлык һәм йомшак мөгамәлә; кешеләрне, тормышны 

ярату хисе. 

Хезмәт, уку процессына иҗади якын килү кыйммәте - хезмәткә хөрмәт; максатчанлык, 

сакчыллык, сабырлык кебек сыйфатларны булдыру. 

 

 

Укыту предметын үзләштерүнең шәхси, метапредметлы һәм предметлы нәтиҗәләре 

 

      Бирелгән программа буенча укучыларның әзерлек дәрәҗәсенә таләпләр: 

 

         Укучылар башкара алырга тиешле эшләр:  

         Әсәрдәге сүзләрне дөрес итеп әйтеп, кычкырып һәм эчтән укый белү. 

1. Шигырьләрне сәнгатьле итеп уку. 

2. Әсәрнең мәгънәви кисәкләре арасындагы бәйләнешләрне ачыклау, төп фикерне билгеләү 

һәм аны үз сүзләрең белән әйтеп бирә белү. 

3. Төрле авторларның б—8 шигырен яттан сөйләү. 

4. Кыска күләмле әсәрләрнең эчтәлеген сөйләү. 

5. Тылсымлы һәм хайваннар турындагы әкиятләрне аера 

6. Әсәрдәге төп геройга үз мөнәсәбәтеңне белдерү. 

7. Укылган әсәрдән чагыштыру, җанландыру, контраст кебек алымнарны таба белү. 

8. Сүзлекләрдән файдалану. 

 

              Укучы белергә тиеш: 
• 2—3 татар классигының исемен; 

• 2—3 хәзерге заман язучысы яки шагыйренең исемен, алар язган әсәрләрне һәм 

әсәрләрнең эчтәлеген; 

• баланың үзенә иң ошаган авторның берничә әсәрен.  

• алынган белемнәрне көндәлек тормышта куллану: 

• китапның төрле элементларына карап, эчтәлеген билгеләү; 

    мөстәкыйль рәвештә уку өчен китап сайлау; 

• сүзлекләрдән кирәкле мәгълүматны табу. 

 

                                                  Укучыларның белеменә, эш осталыгына һәм 

күнекмәләренә таләпләр 

II сыйныфны тәмамлаганда, укучылар белергә тиеш: 

Уку күнекмәләре. 

- Аңлап, дөрес, тиешле дәрәҗәдә йөгерек  һәм сәнгатьле  уку.  Таныш булмаган 

текстны уку тизлеге — бер минутка 60 сүз. Интонацияне ( тизлек, логик басым, пауза, 

тон) текст  эчтәлегенә бәйле рәвештә сайлау.  

- Уку тизлеген сүзне тулы һәм төгәл күрергә, тиз аңларга өйрәтү исәбенә үстерү. 

Эчтән уку алымына зур күләмле һәм күп төрле текстларны укытып өйрәтү. Сәнгатьле уку 

осталыгын камилләштерү. Авазларны ачык һәм дөрес әйтүгә ирешү. Укыганда, орфоэпия 

нормаларын үтәү, уку төрен һәм тизлеген эчтәлеккә бәйле рәвештә сайлау, аны арттыра 

һәм киметә белү, сөйләм максатына карап, тавышны көчәйтеп һәм пышылдап уку. Әдәби 

әсәрләрне рольләргә бүлеп укырга һәм  сәхнәләштерегә өйрәтү. 

- Сәнгатьле укуга әзерләнә белү: эчтәлекне аңлау, сурәтләнгән күренешне ачык итеп 

күз алдына китерү, фраза һәм шигырь юлларының яңгырашын ишетү, ритмын отып алу, 

башкару максатын аңлау.  

 Текст өстендә эшләү. 

- Әсәрне тыңлаганда һәм укыганда, төп фикерне тотып ала белү, хикәяләүнең 

логикасын, текстагы мәгънәви һәм интонацион бәйләнешләрне аңлау. Вакыйгаларның 

эзлеклелеген, үзара бәйләнешен билгеләү. Сүзле картина элементлары кертеп, укылган 



текстның эчтәлеген тулысынча, сайлап һәм кыскача сөйләү, җавапның дөреслеген 

тексттан өзекләр укып раслау. Текстны мөстәкыйль рәвештә мәгънәле кисәкләргә бүлү 

һәм аларда чагылдырылган төп фикерне таба алу. Укытучы ярдәмендә план төзү, 

эчтәлеген сөйләү. Кешеләрне, табигатьне һәм вакыйгаларны сурәтләү өчен автор 

кулланган сүзләрне табу. Әсәр геройларының эш-кыланышларына, уй-хисләренә һәм алар 

нигезендә яткан сәбәпләргә укытучы ярдәмендә бәя бирү. Әдәби әсәрнең тел чараларына 

игътибарлы булу, андагы сурәтләү чараларын аңлау. Шигъри сүзгә игътибарлы, сизгер 

булу, тексттан эпитет, чагыштыру, метафораларны табу, чагыштыруга вариантлар сайлау, 

метафораны читләтеп әйтү чарасы итеп аңлый һәм бәяли белү.     

- Мәктәп, сыйныф тормышын күзәтүләр нәтиҗәсендә хикәяләр төзү. Үз сөйләмеңне 

планлаштыра белү, соңыннан тикшерү һәм, сөйләм максатын исәпкә алып, төзәтмәләр 

кертү. Әкият һәм хикәяләр сюжетына үз вариантларыңны уйлап табу, әсәр геройларының 

урыннарын алмаштыру, аларны гадәти булмаган хәлләргә кую. Сюжет үсешен алдан 

билгели алу, исеме һәм башламы буенча китапның темасын, якынча эчтәлеген билгеләү.     

- Балалар белергә тиешле әдәби жанрлар: әкият һәм хикәя, шигырь һәм мәсәл, халык 

авыз иҗаты әсәрләре (табышмак, мәкаль, җыр, әйтем, бәет). 

 Уку һәм балалар китабы белән эшләү. 

- Дәреслекнең эчтәлек өлешеннән әсәрләрне исеме буенча табу, бер темага караган 

текстларны аеру. 

- Тәкъдим ителгән китаплар исемлеге белән эшләү. китап авторы белән танышу, 

аның исем-фамилиясен, китаптагы портретын табу; берничә китабын чагыштырып, 

иҗатының темасын билгеләү; авторның үзе турындагы әсәрләрен ачыклау (мәсәлән, 

Г.Тукай. Исемдә калганнар). укылган китап буенча әңгәмәдә катнашу, сорауны ишетү, 

аңлау һәм темага бәйле рәвештә җавап бирү; үз фикереңне дәлилләү өчен әсәрдән өзекләр 

китерә белү. 

- Авторы, исеме һәм аннотациясе буенча укылмаган китап турында кечкенә 

аннотация язу. укылган китап турында, темасын, геройларын, Яттан өйрәнү – ел 

дәвамында өйрәнелгән төрле авторларның 10-12 шигыре. 

- вакыйгаларын чагылдырып һәм үз мөнәсәбәтеңне белдереп, 4-5 җөмләдән торган 

аннотация язу. 

 

Шәхси, метапредметлы һәм предметлы  нәтиҗәләр 

Шәхси нәтиҗәләр: 

1) Туган республикага, туган илгә, халкына, ил тарихына карата гражданлык нигезләре, үз 

милләтен ярату, татар булуы белән горурлану хисләре формалаштыру;  

2) табигать, халык, культура, дин төрлелеген берләштергән дөньяга социаль караш 

формалаштыру; 

3) башка халыкларның культурасына, тарихына хөрмәтле караш, башкалар фикеренә 

карата түземлелек формалаштыру; 

4) укучының тоткан урынын, укучы ролен кабул итү, укуга карата кызыксыну уяту, 

укуның шәхсән мәгънәсен аңлауны формалаштыру; 

5) әхлакый нормаларны кузаллауга нигезләнеп, укучының үз эшләгән эшләре өчен шәхси 

җаваплылыгын, мөстәкыйльлеген үстерү; 

6) эстетик ихтыяҗ һәм хис формалаштыру; 

7) башкалар хисен аңлау, кайгырта белү, шәфкатьлелек, мәрхәмәтлелек, әхлакый хисләрен 

үстерү; 

8) балаларның дуслары, олылар белән хезмәттәшлек итү күнекмәләрен формалаштыру, 

конфликтлы ситуацияләрне булдырмау һәм алардан чыгу юлларын таба белүләрен үстерү; 

9) куркынычсыз һәм сәламәт яшәү рәвеше формалаштыру, төрле тормыш ситуацияләренә 

һәм әдәби әсәрләрдәге геройларның гамәлләренә кешелек нормаларыннан чыгып бәя 

бирү; 



10) иҗади хезмәткә, эшнең нәтиҗәсенә мотивация булдыру, материаль һәм рухи 

байлыкларга сак караш формалаштыру. 

 

Метапредметлы нәтиҗәләр: 

1) гомуми уку күнекмәләрен һәм үз эшчәнлегеңне оештыра алу сәләтен формалаштыру;  

2) үз эшчәнлегеңне планлаштыру, аны контрольдә тоту һәм бәяли белү күнекмәләре булдыру;   

3) укылган яки тыңланган мәгълүматның эчтәлегенә бәя бирә белү; 

4) өстәмә мәгълүмат алу өчен, белешмә чыганаклардан мөстәкыйль файдалана алу; 

5) мөстәкыйль рәвештә белем ала белү.  

Предметлы нәтиҗәләр: 

1) татар телендә сөйләшүчеләр белән телдән яки язмача аралашу күнекмәләренә ия булу; 

2) телдән яки язма сөйләм күнекмәләренә ия булу өчен кирәкле беренчел лингвистик белемнәрне 

үзләштерү; 

3) татар балалар әдәбияты һәм халык авыз иҗаты үрнәкләре белән танышу. 

 

Универсаль уку гамәлләре формалаштыру: 

 

 

Танып белү универсаль уку гамәлләре:  

- дәреслектә ориентлаша белү; 

- шартлы билгеләрнең телен белү; 

- рәсем һәм схемалар нигезендә биремнәр үтәү; 

- төп билгеләрне аерып алу нигезендә кагыйдә формалаштыру; 

- материаль объектлар кулланып биремнәр үтәү; 

- дәреслек һәм мөстәкыйль эш дәфтәрендәге мәгълүматлар белән эшли белү. 

 

Регулятив универсаль уку гамәлләре: 

-кагыйдәләрне, күрсәтмәләрне истә тотып гамәлләр кылу; 

- гамәлләрне таләп ителгән вакытта башлау һәм тәмамлау; 

- үз эшчәнлегеңне контрольгә алу, биремне үтәүнең дөреслеген тикшерү; 

- тормыш тәҗрибәсен куллану; 

- эшләнгән эшнең сыйфатын һәм дәрәҗәсен билгеләү. 

 

Шәхескә кагылышлы универсаль уку гамәлләре: 

- дәреслек геройларына, күршеңә ярдәм итүдә танып-белү инициативасы күрсәтү; 

- үз уңышларың/уңышсызлыкларың турында фикер йөртү; 

- үз мөмкинлекләреңне бәяләү; 

- үз эшчәнлегенең нәтиҗәләрен яхшыртуга ихтыяҗ формалаштыру; 

- мәгънә барлыкка китерү («Минем өчен моның нинди мәгънәсе һәм әһәмияте бар?» - 

дигән сорау кую). 

 

Коммуникатив  универсаль уку гамәлләре: 

- тормыш тәҗрибәсен куллану; 

- күршең белән хезмәттәшлек итү. 

Укыту предметының  эчтәлеге 

Бүлекләрнең  исемнәре, сәгатьләр саны: 

 

№ Бүлекләрнең  исемнәре Барлык сәгатьләр 



1 Белдекле Керпедә кунакта 8  

2 Белмәмештә кунакта 3 

3 Укымышлы Ябалак янында 1 

4 Аю өнендә 2 

5 Күрү ноктасы 10  

6 Балалар газета-журналлары 2  

7 Шагыйрь өчен табигать-серле һәм җанлы дөнья 3 

8 Кызык һәм көлкеле хәлләр 3  

9 Укыр өчен әсәрләр 2 

